
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിട്ട ചോദ്യം നമ്പർ: 41 13-10-2026-ല്‍ മറുപടിയ്ക്ക്

വ്യവസായ വകുപ്പിന് കീഴിലുള്ള പൊതുമേഖലാ സ്ഥാപനങ്ങള്‍

ചോദ്യം ഉന്നയിച്ച അംഗങ്ങൾ

പ്രൊഫ. സി. രവീന്ദ്രനാഥ്

ശ്രീ. എ. സി. മൊയ്തീന്‍

ശ്രീ. സേവ്യര്‍ ചിറ്റിലപ്പിള്ളി

ശ്രീ. കെ. കെ. രാമചന്ദ്രന്‍

മറുപടി നൽകിയ മന്ത്രി

ശ്രീ. പി. കെ. കുഞ്ഞാലിക്കുട്ടി

(വ്യവസായ - വിവരസാങ്കേതികവിദ്യ വകുപ്പ്

മന്ത്രി)

(എ)  വ്യവസായ വകുപ്പിന് കീഴിലുള്ള പൊതുമേഖലാ സ്ഥാപനങ്ങൾ നഷ്ടത്തിലാണെന്ന പ്രചാരണം

ശ്രദ്ധയിൽപ്പെട്ടിട്ടുണ്ടോ; എങ്കിൽ ഈ പ്രചാരണത്തിന്റെ യാഥാർത്ഥ്യം വ്യക്തമാക്കാമോ; ഇത്തരം

പ്രചാരണങ്ങൾക്കെതിരെ സ്വീകരിച്ച നടപടികൾ എന്തൊക്കെയാണെന്ന് വ്യക്തമാക്കാമോ;

മറുപടി: വ്യവസായ വകുപ്പിന് കീഴിലുള്ള പൊതുമേഖല സ്ഥാപനങ്ങള്‍ പലതും നഷ്ടത്തിലാണ്

എന്നത് പ്രചാരണം മാത്രമല്ല, പല സ്ഥാപനങ്ങളും നഷ്ടത്തിലാണ് പ്രവര്‍ത്തിക്കുന്നത് എന്നത്

വസ്തുതയാണ്.

(ബി)  2025- 26 സാമ്പത്തിക വർഷത്തിൽ വ്യവസായ വകുപ്പിന് കീഴിലുള്ള പൊതുമേഖലാ

സ്ഥാപനങ്ങളുടെ പ്രവർത്തന ലാഭം സംബന്ധിച്ച കണക്കുകൾ വിശദമാക്കാമോ; 2025 വരെയുള്ള

കണക്കുകൾ പ്രകാരം ലാഭത്തിൽ പ്രവർത്തിക്കുന്ന എത്ര സ്ഥാപനങ്ങൾ ഉണ്ടെന്ന് വ്യക്തമാക്കാമോ;

മറുപടി: വ്യവസായ വകുപ്പിന്റെ കീഴിലുള്ള പല പൊതുമേഖല സ്ഥാപനങ്ങളിലും റിപ്പോര്‍ട്ട് ചെയ്തിട്ടുള്ള

പ്രവര്‍ത്തന ലാഭത്തിന്റെ കണക്കുകള്‍ പരിശോധിക്കുമ്പോള്‍ സര്‍ക്കാരില്‍ നിന്നും ബാങ്കുകളില്‍ നിന്നും

ധനകാര്യസ്ഥാപനങ്ങളില്‍ നിന്നും സ്വീകരിച്ചിട്ടുള്ള വായ്പകളുടെ പലിശ, പിഴപ്പലിശ, വൈദ്യുതി

ചാര്‍ജ്ജ്, കുടിശ്ശിക, ജീവനക്കാരുടെ ശമ്പള പരിഷ്കരണ കുടിശിക, ശമ്പള കുടിശ്ശിക, ലീവ് സാലറി,

സ്റ്റാറ്റ്യൂട്ടറി ബാധ്യതകളായ ഇ.പി.എഫ്, ഗ്രാറ്റുവിറ്റി, ഇ.എസ്.ഐ തുടങ്ങിയവ പലപ്പോഴും

കണക്കില്‍പ്പെടുത്തിയിട്ടില്ല.

ഈ സാഹചര്യത്തില്‍ വ്യവസായ വകുപ്പിന് കീഴിലുള്ള പൊതുമേഖലാ സ്ഥാപനങ്ങളുടെ 31.03.2026

-ലെ യഥാര്‍ത്ഥ സാമ്പത്തിക സ്ഥിതി കണ്ടെത്തുന്നതിനുള്ള നടപടികള്‍ ബോര്‍ഡ് ഫോര്‍ പബ്ലിക്

സെക്ടര്‍  ട്രാന്‍സ്ഫോര്‍മേഷന്‍ (ബി.പി.ടി) മുഖേന നടന്നുവരികയാണ്.

2025- 26 സാമ്പത്തിക വര്‍ഷത്തില്‍ വ്യവസായ വകുപ്പിന് കീഴിലുള്ള പൊതുമേഖലാ സ്ഥാപനങ്ങളില്‍

ഇതുവരെ ആറു പൊതുമേഖലാ സ്ഥാപനങ്ങളില്‍ മാത്രമേ 2025-26 ലെ നിയമപരമായ ആഡിറ്റ്

പൂര്‍ത്തിയാക്കാന്‍ കഴിഞ്ഞിട്ടുള്ളൂ. 2024-25 സാമ്പത്തിക വര്‍ഷത്തില്‍ വ്യവസായ വകുപ്പിന് കീഴിലുള്ള

43 പൊതുമേഖല സ്ഥാപനങ്ങളില്‍ (കശുവണ്ടി, കയര്‍ ഒഴികെ) 33 പൊതുമേഖല സ്ഥാപനങ്ങളുടെ



സ്റ്റാറ്റ്യൂട്ടറി ഓഡിറ്റ് പൂര്‍ത്തിയായിട്ടുണ്ട്. അവയില്‍ 12 സ്ഥാപനങ്ങളാണ് ലാഭത്തില്‍

പ്രവര്‍ത്തിച്ചിട്ടുള്ളത്. വിശദവിവരം അനുബന്ധം  1 ആയി ചേര്‍ക്കുന്നു.

(സി)  പൊതുമേഖലാ വ്യവസായങ്ങളുടെ പ്രവർത്തന സ്വയംഭരണത്തിനായി പോൾ ആന്റണി കമ്മിറ്റി

റിപ്പോർട്ട് നടപ്പിലാക്കൽ, ബി.പി.ടി. രൂപീകരണം, പ്രത്യേക റിക്രൂട്ട്മെന്റ് ബോർഡ് എന്നിവയിലൂടെ

കൊണ്ടുവന്ന ഭരണപരമായ സുതാര്യത നിലവിലെ സർക്കാർ തുടരുന്നില്ലെന്ന വിമർശനം

ശ്രദ്ധയിൽപ്പെട്ടിട്ടുണ്ടോ; ഉണ്ടെങ്കിൽ ആയത് പരിശോധിച്ചിട്ടുണ്ടോ;

മറുപടി: ശ്രദ്ധയില്‍പ്പെട്ടിട്ടില്ല. പൊതുമേഖലാ സ്ഥാപനങ്ങളെ അവയുടെ പ്രവർത്തന

സ്വഭാവമനുസരിച്ച് നാല് കാറ്റഗറികളായി തിരിച്ച് ഓരോ സ്ഥാപനങ്ങളിലെയും പദ്ധതി നിർവ്വഹണം,

ധനകാര്യ മാനേജ്‌മെന്റ്, മാനവ വിഭവശേഷി മാനേജ്‌മെന്റ്, പൊതുഭരണം, വാണിജ്യം, ആസ്തി

മാനേജ്‌മെന്റ്, സാങ്കേതിക പങ്കാളിത്തം, അസംസ്‌കൃത വസ്തുക്കളുടെ സംഭരണം എന്നീ മേഖലകളിലെ

പ്രവർത്തനം ശക്തിപ്പെടുത്തുന്നതിനുള്ള നിർദ്ദേശങ്ങൾ ആണ്  പോൾ ആന്റണി കമ്മിറ്റി പ്രധാനമായും

മുന്നോട്ട് വെച്ചിട്ടുള്ളത്. സർക്കാർ ഈ റിപ്പോർട്ട് പരിശോധിച്ച് കമ്മിറ്റി മുന്നോട്ട് വെച്ച പ്രധാനപ്പെട്ട 28

ശുപാർശകളിൽ 14 ശുപാർശകൾ G.O.(Rt)No.87/2024/ID dated 31-01-2024 പ്രകാരം അംഗീകരിച്ച്

ഉത്തരവായിട്ടുണ്ട്. ബാക്കിയുള്ള നിര്‍ദ്ദേശങ്ങളുടെ പ്രായോഗികത കൂടി

കണക്കിലെടുത്ത്    നടപ്പിലാക്കുന്നതിനുള്ള നടപടികള്‍ സര്‍ക്കാര്‍ പരിശോധിച്ചു വരുന്നു.    ബോര്‍ഡ്

ഫോര്‍ പബ്ലിക് സെക്ടര്‍ ട്രാന്‍സ് ഫോര്‍മേഷന്‍ (ബി.പി.റ്റി),      കേരള പബ്ലിക് എന്റര്‍പ്രൈസസ്

(സെലക്ഷനും റിക്രൂട്ട്മെന്റും) ബോര്‍ഡ് എന്നിവയുടെ പ്രവര്‍ത്തന രീതിയില്‍ മാറ്റം വരുത്തിയിട്ടില്ല.

(ഡി)  കെൽട്രോൺ, കിൻഫ്ര തുടങ്ങിയ സ്ഥാപനങ്ങളുടെ തലപ്പത്ത് സാങ്കേതിക വിദഗ്ദ്ധരെ നിയമിച്ചും

ഡയറക്ടർ ബോർഡുകളിൽ സ്വതന്ത്ര അംഗങ്ങളെ ഉൾപ്പെടുത്തിയും ആരംഭിച്ച

പ്രൊഫഷണൽവൽക്കരണ പ്രക്രിയയിൽ നിന്ന് പിന്മാറി ഭരണസമിതികളിൽ രാഷ്ട്രീയ ഇടപെടലുകൾ

നടത്തുന്നതായ ആക്ഷേപം ശ്രദ്ധയിൽപ്പെട്ടിട്ടുണ്ടോ; എങ്കിൽ വ്യക്തമാക്കാമോ;

മറുപടി: ശ്രദ്ധയില്‍പ്പെട്ടിട്ടില്ല. വ്യവസായ വകുപ്പിന്റെ അധീനതയിലുള്ള

പൊതുമേഖലാ  സ്ഥാപനങ്ങളിൽ ചെയർമാൻമാരുടെ നിയമനം ഉൾപ്പെടെ ഡയറക്ടർ ബോർഡുകളുടെ

പുനസംഘടനാ നടപടികൾ പുരോഗമിച്ചു വരികയാണ്. അത് പൂർത്തിയാകുന്ന മുറയ്ക്ക്    വിദഗ്ധരെ

ഉൾപ്പെടുത്തി ഡയറക്ടർ ബോർഡുകൾ ശക്തിപ്പെടുത്തുന്നതിനുള്ള നടപടികൾ സ്വീകരിക്കുന്നതാണ്.

(ഇ)  മുൻ സർക്കാരിന്റെ കാലത്ത് വ്യവസായ വകുപ്പ് നടപ്പാക്കിയ ഏതെങ്കിലും പദ്ധതികൾക്ക്

ദേശീയ -അന്തർദേശീയതല ശ്രദ്ധയും പുരസ്കാരങ്ങളും ലഭിച്ചിട്ടുണ്ടോ; എങ്കിൽ അവയുടെ വിശദാംശം

ലഭ്യമാക്കാമോ?

മറുപടി: അനുബന്ധം (2) ആയി ചേര്‍ത്തിരിക്കുന്നു.

സെക്ഷൻ ഓഫീസർ

